
Ilk yosh guruhida yil davomida o’tkaziladigan atrof-olam bilan tanishgirish 

faoliyatlarining taqsimlanishi 

 

1-yarim yil 2-yarim yil Yil 

davomida IX X XI XII jami I II III IV V jami 

2 2 2 2 8 2 2 2 2 2 10 18 

 

Oyi Faoliyat  mavzusi 

Sentyabr 1. Ta’limiy o’yin "Ustki  kiyimlar” 

2. “Ozoda  yuramiz” mavzusida suhbat 

Oktyabr 3. Ta’limiy o’yin "Tana qismlarimizni  o’rganamiz” 

4. «Bizning oila» mavzusida suhbat 

Noyabr 5. Ta’limiy o’yin “O’yinchoqlar” 

6. Ta’limiy o’yin “ Oyoq  kiyimlar” 

Dekabr 7. Ta’limiy o’yin “Kiyinish odobi”  

8. “Archa bayrami”  mavzusida suhbat 

Yanvar  9. Ta’limiy o’yin “Ajoyib xaltacha” 

10. O’yinchoq  “Yuk mashina” bilan tanishtirish 

Fevral 11. Choy  idishlari bilan tanishish 

12. “Bolalar tovuq va jo’jalarga don berishyapti” surati 

ustida suhbat 

Mart 13. Ta’limiy o’yin "Bosh   kiyimlar” 

14. O’yinchoq  “Avtobus” bilan tanishtirish  

Aprel 15. Ta’limiy o’yin “Oshxona idishlari” 

16.  Yuvinish odobi mavzusida  suhbat 

May 17. O’yinchoq  “Engil mashina” bilan tanishtirish   

 18. “Salomlashish  odobi” mavzusida  suhbat 

 

 

 



1-faoliyat Mavzu: Ustki kiyimlar 

(ta’limiy o’yin) 

Maqsad: 

• Bolalarga ustki kiyimlar to’g’risida, kiyimlarni tartib bilan kiyish, 

iflos   kilmaslik   haqida   tushuncha   berish,   ranglarni   farklashga o’rgatish. 

• Bolalar nutqiga ustki kiyim, ko’ylak, shim, tufli so’zlarini kiritish. 

Kutilayotgan natija: 

• Bolalar ustki kiyimlar haqida tushunchaga ega bo’ladilar va ularni 

tartib bilan kiyishni o’rganadilar.  

Kerakli jihozlar: 

O’g’il bola va kiz bolalarning ustki kiyimlari (qo’g’irchoqlarga mos). 

Ustki kiyimlarning suratlari. 

Qalin qog’ozdan yasalgan o’g’il va qiz bola qo’g’irchoqlar hamda ularga 

kiygizish uchun ustki kiyimlar to’plami. 

Faoliyatning borishi: 

Stol ustiga 2 xil rangli qutichalar qo’yiladi va usti yopiladi. Tarbiyachi:   Bolajonlar,  qaranglar  stol  

ustida  nimadir  borga o’xshaydi. Kelinglar, ochib ko’raylikchi nima bor ekan? Stol ustida   rangli 

qutichalar paydo bo’libdi. Bu quticha qanday rangda ekan? Mana bu quticha ko’k rangda, bunisi 

esa qizil quticha ekan. 

Ko’k qutichani ochaman, ichida nima bor ekan-a? Bu nima, bolajonlar? 

O’g’il bolaning ko’ylagi. Ko’k qutichada o’g’il bolalarning kiyimlari bor ekan. Kim menga aytadi,   

kuylak qanday rangda? To’g’ri, ko’k rangda. Ulug’bek sizning ko’ylagingiz qanday rangda? 

Ulug’bek: Okrangda. 

Tarbiyachi: Sardor keling, qutichani ko’ringchi, qutichada yana nima bor ekan? Sardor: Shim bor 

ekan. Tarbiyachi: To’g’ri, shim qanday rangda? Bolalar javobi: Ko’k rangda. Tarbiyachi: Bu kimning 

shimi? Bolalar javobi: O’g’il bolalarning shimi. 

Tarbiyachi:  To’g’ri,     bolajonlar.  Nodirbek,  qutichada yana nima bor ekan qarangchi? 

Nodirbek: Paypoq bor ekan. Tarbiyachi: Paypoqning rangi kanday? Kamola: Oq rangda. 

Tarbiyachi: To’g’ri, paypokning rangi oq. Qani Komiljon, kutichamizda   yana nima bor ekan? 

Komiljon: Qutichada o’g’il bolalarning tuflisi bor ekan. Tarbiyachi: To’gri. O’g’il bolalarning tuflisi 

qanday rangda? Bolalar javobi: O’gil bolalarning tuflisi ko’k rangda. Tarbiyachi: Qizil kutichada 

nima bor ekan-a? 

Bolalar qizil kutichani ochib karaydilar. 

Nargiza: Qizil kutichada kiz bolalarning ko’ylagi bor ekan. 

Tarbiyachi: Ko’ylak kanday rangda? 

Nigora: Ko’ylakning rangi qizil ekan. 

Tarbiyachi: Juda, to’g’ri, qiz bolalarning ko’ylagi      qizil rangda. Qizil 

qutichada yana nimalar bor ekan, qarangchi Feruza? 

Feruza: Qutichada kiz bolalarning paypog’i bor ekan. 

Tarbiyachi: Paypokning rangi qanday ekan? 

Feruza: Paypoqning rangi qizil ekan. 

Tarbiyachi: Qizil kutichada yana nima bor ekan? Qani, Barchinoy, siz aytingchi. 

Barchinoy: Qutichada tufli bor ekan. 

Tarbiyachi: Tufli kimniki ekan? 

Barchinoy: Qiz bolalarning tuflisi. 

Tarbiyachi: Tufli qanday rangda? 

Barchinoy: Tuflining rangi qizil. 

Tarbiyachi: To’g’ri, tuflining rangi ham qizil, Barchinoy - sizning 

tuflingizning rangi qanday? 

Barchinoy: Mening tuflim sariq rangda. 

Tarbiyachi:    Barakalla,    Barchinoy    joyingizga    o’tiring,    rahmat    sizga. 

Bolajonlar, mana rangli qutichalarda nima borligini bilib oldik. Demak 

ko’k kutichada o’g’il bolalarning ustki kiyimlari- shim, paypoq, tufli bor. 

Qizil qutichada esa qiz bolalarning ustki kiyimlari -ko’ylak, paypoq va 



tufli bor, Bularning barchasini ustki kiyimlar deymiz. Nima der ekanmiz? 

Bolalarning javobi: ... 

Tarbiyachi: Bolajonlar,   har bir stolda ustki kiyimlarning suratlari bor. 

Qaranglarchi, suratlarda qanday kiyimlar tasvirlangan ekan? 

Bolalarning javobi. 

Tarbiyachi: Suratlarda o’g’il va qiz bolalarning ustki kiyimlari bor ekan. 

Hozir, bolalar bir o’yin o’ynaymiz. Men qaysi ustki kiyimni aytsam kimning rasmida shu ustki 

kiyim tasvirlangan bo’lsa, shu rasmlarni ko’tarasizlar. 

O’g’il bolalarning ko’ylagi. 

Qiz bolalarning ko’ylagi. 

O’g’il bolalarning tuflisi. 

O’g’il bolalarning shimi. 

Qiz bolalarning tuflisi. 

Barakalla, bolajonlar, ustki kiyimlarni juda yaxshi bilib olibsiz. 

Bolalar aytilgan so’zga mos bo’lgan rasmlarni ko’taradilar. 

Tarbiyachi topshiriqni bajarilishini tekshirib boradi. Tarbiyachi: Bolajonlar, ustki kiyimlarimizni 

onajonlarimiz yuvib, dazmollab, oyoq kiyimlarimizni tozalab, sizlarni kiyintirib bog’chaga olib 

keladi. Siz kiyimlaringizni iflos qilmasligingiz kerak, to’g’rimi? Ko’ylagimiz kanday iflos 

bo’ladi? Ko’ylagimiz iflos bo’lmasligi uchun, ovqatlanganda qo’limizni  ko’ylagimizga 

artmasligimiz kerak,  burnimizni 

dastro’molga    artishimiz    kerak.    Yaxshi    bolalar    kiyimlarini    iflos 

kilmaydilar. 

Bolalar bilimini mustaxkamlash uchun savol va topshiriqlar: 

Bolajonlar, bugun biz nimalar haqida gaplashdik? 

O’g’il bolalarning ustki kiyimlarini aytib bering. 

Qiz bolalarning ustki kiyimlarini ko’rsating. 

Ustki kiyimlaringizni aytib bering. 

Ustki kiyimlaringizning rangini ayting. 

Ustki kiyimlaringizni iflos qilishingiz yaxshimi? 

Ustki kiyimlarni qanday kiyishimiz kerak? 

Tarbiyachi faoliyat davomida va yakunida bolalarni shirin so’zlar bilan rag’batlantiradi. 



2-faoliyat Mavzu: Ozoda yuramiz 

(suhbat) 

 Maqsad: 

Bolalarda ozoda yurish lozimligi haqida tushuncha hosil qilish. 

Kutilayotgan natija: 

Bolalar shaxsiy gigiena qoidalariga rioya etishga o’rganadilar. 

Kerakli jihozlar: 

2 ta rasm - birinchisida toza, ozoda bola, ikkinchisida kir bo’lib yurgan 

bola tasvirlangan. 

Har bir bolaga sovun va sochik. 

Faoliyatning borishi: 

Tarbiyachi: Bolajonlar, men sizlarga ikkita rasm ko’rsataman, diqqat bilan qarang. Rasmlarda 

bolalar tasvirlangan, mana bu rasmdagi bola kanday bola ekan? Birinchi rasmdagi bola toza, ozoda 

ekan. Nima uchun uni ozoda deymiz? Chunki uning yuzi, qo’llari, ko’ylagi toza. Mana bu 

rasmdagi bolaning bo’lsa yuzi, qo’llari, ko’ylagi kir ekan. 

Bolajonlar, ozoda yuramiz deganda nimani tushunasiz? Bolalarning javoblari. 

Tarbiyachi: To’g’ri, bolalar. Ozodalik - bu toza yurish   degani. Ozoda yursak doimo    sog’lom    

bo’lamiz,    xamma   bizga   havas    kiladi.    Ozoda   yurmasak, qo’llarimizni yuvmasak, turli 

kasalliklar kelib chikadi. Bugun biz qo’l yuvish odobi haqida suhbatlashamiz. Bolalar, qo’limizni 

nima uchun yuvamiz? Bolalarning javoblari. Tarbiyachi: Siz ko’lingizni kachon yuvasiz? Bolalarning 

javoblari. 

Tarbiyachi: To’g’ri, bolalar, uyqudan turganda, ovqatlanishdan oldin, ovqatdan keyin,   kum   

o’ynagandan   so’ng,   xojatdan   so’ng,   qo’llar     iflos     bo’lganda qo’llarimizni yuvamiz. Qo’lni 

kanday yuvish kerak? Bolalarning javoblari. 

Tarbiyachi: To’fi, bolalar, ko’lni yuvishda eng avvalo ko’ylak englarini shimarib  olamiz.  

Shunda  ko’ylagimiz  englari  ho’l  bo’lmaydi.  Iliq suvda 

sovunni ko’pirtirib olib, kaftlarni bir-biriga ishkaymiz. Navbat bilan qo’llarimizning ustini yuvamiz, 

so’ng barmoklarimizni yaxshilab ishqalaymiz. Bosh barmoqdan boshlab jimjiloqtsa tugatamiz. 

Barmoq oralari, tirnoqlar yaxshilab ishkalanadi. Qo’lni chayishda ham barmoqlarimizni yaxshilab 

ishkalab chayamiz. Qo’llarimizda sovun ko’pigi kolmasligi kerak. Chayib bo’lgach qo’l 

quriguncha sochiqqa artiladi. Undan keyin ko’lingiz toza bo’ladi. 

Bolajonlar, o’rningizdan turing "Barmokka-barmoq" o’yinini o’ynaymiz. 

Barmoqqa- barmoq, (ko’rsatkich barmoqlar bir-biriga tekqiziladi) 

Duk-duk-duk!    (qo’llar    musht    qilinib    bir-birining    ustiga 

ko’yiladi) 

Qo’llarimiz chiroyli! (Qo’llar oldinga cho’zilib aylantiriladi). 

Ana endi chapak chalamiz! (Qarsak chalinadi). 

Tarbiyachi: Bolajonlar, endi hammamiz bir katorga turamiz va ko’l yuvish joyiga borib 

qo’llarimizni to’g’ri yuvishni mashq qilamiz. Bolalar bilimini tekshirish va mustahkamlash uchun 

savollar: 

Bolajonlar bugun biz nimalar haqida gaplashdik? 

Ozoda yurish uchun nima qilishimiz kerak? 

Qo’lingizni qachon yuvasiz? 

Tarbiyachi faoliyat davomida va yakunida bolalarni shirin so’zlar bilan rag’batlantiradi. 



3-faoliyat Mavzu: Tana qismlarimizni o’rganamiz 

(ta’limiy o’yin) 

Maqsad: 

• Bolalarga o’z tana a’zolarining nomini o’rgatish, ularning vazifasi 

bilan tanishtirish. Kutilayotgan natija: 

•   Bolalar tana a’zolarining nomini bilib oladilar va nutqda to’g’ri 

ifodalashni o’rganadilar.  

Kerakli jihozlar: 

• Har bir bolaga qo’girchoq. 

Faoliyatning borishi: 

Tarbiyachi: Bolajonlar, bugun siz bilan tana qismlarimizni o’rganamiz. Buning uchun oldin 

qo’g’irchoqning tana a’zolarini ko’rib chiqaylik. Mana, bu qo’g’irchoqning boshi, qo’g’irchoqning 

boshida ko’zlari, koshi, burni, og’zi, quloklari, sochlari bor. Bu qo’girchoqning qo’llari, bu 

oyoqlari. 

Bolajonlar, kelinglar endi o’zimizning tana a’zolarimizni o’rganamiz. Bolajonlar, qo’lingiz qani, 

ko’lingizni ko’taring? Barakalla, bolajonlar, qo’lingizni tushiring. Qo’llarimiz bilan nima ishlar 

qilamiz? Qo’llarimiz bilan o’yinchoqlarni ushlab o’ynaymiz, qoshikni ushlab ovqatlanamiz. 

Bolajonlar, oyoqlaringizni ko’rsating. Oyoqlarimiz qanday vazifalarni bajaradi? Oyoqlarimiz bilan 

yuramiz, koptokni tepamiz, sakraymiz. Keling, xammamiz birgalikda sakraymiz. Juda yaxshi, 

barakalla. 

Endi  boshingizni ko’rsating.  Barakalla,  bolajonlar,  ko’zingiz qani? Ko’zingizni ko’rsating. 

Bolajonlar, ko’zlar qanday vazifani bajaradi? Bolalarning javoblari. 

Tarbiyachi: Barakalla, bolajonlar, ko’zlarimiz atrofimizdagi odamlarni, 

narsalarni ko’rish vazifasini bajaradi. Ko’zlarimiz bilan oyimizni, 

dadamizni, chiroyli gullarni, hamma-hamma narsalarni ko’ramiz. 

Qaranglarchi, men sizga qanday o’yinchoqlarni ko’rsataman. Chiroylimi? Sizga 

yokdimi? ; 

Bolajonlar,   quloqlaringizni   ko’rsating.   Quloklar  qanday  vazifani bajaradi? 

Bolalarning javoblari. 

Tarbiyachi:    Barakalla,    bolajonlar,    quloqlarimiz    ovozlarni    eshitish vazifasini bajaradi. 

Bolajonlar, burningizni ko’rsating. Burun qanday vazifani bajaradi? Bolalarning javoblari. 

Tarbiyachi: Barakalla, bolajonlar, burun nafas olish, hid bilish vazifasini bajaradi. Mening qo’limda 

bir dasta gul, chiroylimi? Ko’zimiz bilan guldastaning chiroyli ekanligini ko’rayapmiz. Bolajonlar, 

hammangiz yonimga keling, gullarni hidlaymiz. Qani gullarni hidlab ko’ring. Oh, qanday yaxshi! Gul 

qanday hid chiqarayapti? Yokimli hid-a! Yoqimli hidni nima bilan hidladik? 

Bolajonlar, og’zingizni ko’rsating. Og’zingiz qanday vazifani bajaradi? Bolalarning javoblari. 



Tarbiyachi: Barakalla, bolajonlar, og’zimiz gapirish, ovqatlanish, suv ichish vazifalarini bajaradi. 

Keling,   endi,   o’yin   o’ynaymiz.   Men   tana   a’zolarini   aytaman   siz o’zingizning tana 

a’zongizni ko’rsatasiz. -   Bosh, ko’z, quloq, burun, soch, og’iz, qo’l, oyoq. 

Barakalla,    bolajonlar,    tana    a’zolaringizni    juda    yaxshi    bilib olibsizlar. Bolajonlar, endi 

o’rnimizdan turib mashq bajaramiz. To’g’ri turamiz, qo’llarimizni oldinga cho’zib, balandga 

ko’taramiz. To’g’ri turamiz, oyoqlarimizni birlashtirib sakraymiz. Bolalar bilimini tekshirish va 

mustaxkamlash uchun savollar: 

Bolajonlar, bugun biz nimalar haqida gaplashdik? 

Ko’z nima vazifani bajaradi? 

Quloq nima vazifani bajaradi? 

Burun nima vazifani bajaradi? 

Burningizni ko’rsating. 

Qulog’ingizni ko’rsating. 

Oyog’ingizni ko’rsating. 

Tarbiyachi faoliyat davomida va yakunida bolalarni shirin so’zlar bilan rag’batlantiradi. 

DIQQAT!!! 
Sizga bu OMONAT qilib beriladi. 

To‘liq holda olganingizdan so‘ng: 

Faqat o‘zingiz uchun foydalaning. 

Hech kimga bermang hattoki eng yaqin 

insoningizga ham. 

Internet orqali veb-saytlarga joylamang. 

Kanal va gruppalarga tarqatmang. 

OMONATGA HIYONAT 

QILMANG. 
 


